
 Құрметті қонақтар! 

 Қадірлі спорт сүйер қауым! 

 Көрнекті  ғалым, мемлекет және қоғам қайраткері,  академик 

Т.С.Садықовтың 80 жылдығына арналған студенттік футбол турниріне қош 

келдіңіздер! 

 Еліміз Тәуелсіздік алған алғашқы жылдардан бастап Елбасымыз 

Н.Ә.Назарбаев Қазақстан халқының денсаулығын нығайту, спорттың 

бұқаралылығын арттыру, салауатты өмір салтын қалыптастыру, осы арқылы 

дені сау ұлт қалыптастыру мәселесіне үзбей көңіл бөліп келеді. Мемлекет 

басшысының қолдауымен «Саламатты Қазақстан» бағдарламасы 

қабылданғаны да белгілі. Елбасының биылғы «Болашаққа бағдар: рухани 

жаңғыру» бағдарламалық еңбегінен туындайтын жаңа адамды тәрбиелеуде 

де дені сау ұлт болашағына қамқорлық айқын сезіліп тұрады. 

 Елбасының «Салауатты өмір салтын ынталандыру әрқайсымызға, 

дұрыс тамақтануымызға, есірткілерді, темекі мен алкогольді тұтынуды 

қойып, тазалық пен санитария шараларын сақтауымызға бағытталған» деген 

сөздерінен көп нәрсені байқауымызға болады. Дене тәрбиесі – қоғамдағы 

жалпы мәдениеттің бөлігі, адамның дене қабілеттерін дамыту мен 

денсаулығын нығайтуға бағытталған әлеуметтік қызметтің бір саласы.  

Спорт жасампаз елдің табысын еселейді. Отанның данқын асқақтатады. 

Денсаулығы күшті, бойында қуат-күші мол, шымыр - шыныққан, жан - 

жақты дамыған адам Отаншыл келеді, Ата - баба аманаттап қалдырған 

байтақ жерді қорғауға қабілетті келеді. Біздің университетімізде де дене 

тәрбиесі мен спортты дамытуға ерекше көңіл бөлінуде. Жыл бойы 

университет бойынша бірнеше рет «Денсаулық күні» өткізілді.  

Бұл жүйе бізде бұдан былай да жалғаса береді.  

 Бүгінгі футбол турнирінің академик Т.С.Садықовтың 80 жылдығына 

арналуы біздің оған деген зор құрметіміздің белгісі. Академик Т.С.Садықов 

жылдар аралығында үздіксіз 21 басқарып, ҚазПИ атанған қазақ 

педагогикалық институтын классикалық университет деңгейіне көтеріп, 

оның ұлттық мәртебе алуына, университет ретінде жан-жақты дамып, 

халықаралық беделге ие болуына өлшеусіз үлес қосқан қайраткер. Оның 

жоғары мектептің талантты ұйымдастырушысы, көрнекті ғалым, мемлекет 

және қоғам қайраткері ретіндегі қырлары бүгін біздің университетімізде 

өткен «Садықов оқулары V» ғылыми конференциясында жан-жақты 

айтылды. 

 Ал қазір менің айтпағым Тоқмұхамед Сәлменұлы басқарған жылдары  

университетімізде дене тәрбиесі мен спортқа айырықша көңіл бөлінді. 

«Спартак» стадионы мен спорт залы қайта жабдықталды. Спорттық 

секциялары көптеп ашылып, спорт құрал-жабдықтары түгел жаңаланып, 

студент-жастардың спортпен және дене тәрбиесімен айналысуына мол 

мүмкіндік жасалды. Университет студенттері спорттың  әр алуан түрлерінен  

республикалық және халықаралық жарыстардың жеңімпаздары атанды. 

 Академик Т.Садықовтың 80 жылдығына арналған футбол турнирі 

жастар арасында салауатты өмір салтын қалыптастыруға, оларды потриотизм 

рухында тәрбиелеуге және студенттік футболды жастар арасында кеңінен 

насихаттауға бағытталып отыр. Турниге Алматыдағы 11 жоғары оқу 

орнының командалары қатысуда. Жарысты ұймдастыруға, өткізуге, 

командалар ойынына әділ төрелік етуге белгілі спорт қайраткерлері мен 

мамандары, қазақ футболының ардагерлері мен шеберлері тартылды. 

Турнирдің ұйымшылдықпен өтетініне сеніміміз мол. 

 Турнирді ашық деп жариялаймын. Командаларға сәттілік тілеймін. 


